
 IL-FESTA BIL-BANDIERI

2 Att, 12 Xena, p.83 (M)

IL-MISSIER
MURTAL. TAL-ĠELATINA LE?

Murtal – tal-ġelatina, le? Daż-żgur li smajtha! 

Dawk dejjem jibdew kmieni, dejjem jesaġeraw... Ħalli għalihom! Għax 
dawk – dawk kellhom min iġewwishom – dejjem kellhom xi jberbqu! 
Ara aħna – aħna konna l-ewwel li għamilna ġabra għall-Missjoni flok 
infaqniehom nar! Imma x’għamlu huma? Irduppjaw is-somma għall-
Missjoni ... u xorta għamlu kemm Alla ħalaq nar! 

Tiftakarha? Dik riħa ta’ kubrit! Dik xita ta’ nar li niżlet! U Ċensu 
taż-Żebgħa... tiftakru Ċensu taż- Żebgħa? ...Kif ħa n-nar il-ħanut? U 
sakemm waslu l-pulizija u l- firengine inħarqu nofs il-pavaljuni ta’ 
Strada Rjali u tlifna tliet anġli u żewġ bandalori!... Tiftakar? 

Dik il-gallarija sewda faħma għamluhielna! Biex imbagħad waħħlu 
f ’dak il-povru tal-hot dogs... 

Mela! U f ’xi ħadd dejjem isibu f ’min iwaħħlu kieku! Basta mhux 
huma! (154)

